
Agradecémoslle á Vicepresidencia Primeira da Deputación de Lugo a colaboración 
económica para poder plasmar por cuarta vez no papel este soño chamado Corga. Oxalá 

siga sementando tanto e tan ben na agra cultural lucense.

EDITORIAL

Neste ano 2013, sae a luz a revista CORGA nº 4, 
iniciativa do Centro de Estudos do Corgo, un 
proxecto ilusionante que se mantén vigoroso, 
consolidado e camiñando con forza de cara o 
futuro.

Cando un grupo de persoas ligadas principalmen-
te a Asociación Cultural Arumes, aló polo ano 
2009, pensamos na necesidade de estudar, dar a 
coñecer e divulgar desde unha óptica multidiscipli-
nar toda a riqueza oculta  do noso concello, dende 
logo non estabamos equivocados. O interese que 
esta iniciativa suscitou queda demostrado nos 
máis de trinta artigos que xa levamos publicado ata 
o de agora.

Nestes traballos, os autores abordan con profundi-
dade, distintas temáticas relacionadas co noso 
concello. Así o lector que se achegue as páxinas 
da nosa revista sorprenderáse da gran riqueza 
patrimonial que posúe o noso territorio (sepulturas 
antropomórficas, restos románicos, cruceiros, 
casas grandes e pazos cos sus escudos, o trazado 
da vía romana e as súas pegadas, pontes media-
vais, construcións singulares etc); ou do patrimo-
nio inmaterial (estudo da microtoponimía, lendas e 
crenzas relixiosas…); coñecerá a realidade 
socioeconómica e a evolución histórica  das nosas 
parroquias, personaxes emprendedores, os nosos 
hábitats naturais, da propiedade comunal etc..; 
apreciará colaboracións que veñen dende o outro 

lado do Atlántico realizadas por persoas con 
nostalxia e aprezo ás súas orixes.

En fin, aspectos moitas veces descoñecidos que 
saen a luz grazas o traballo, dedicación e esforzo 
realizado polos autores, que colaboran cos seus 
artigos nesta publicación, dende aquí o noso 
recoñecemento  expreso.  

Queremos agradecer como sempre o traballo 
desinteresado das persoas que compoñen o 
Comité Cientifíco, grazas a elas a revista Corga 
mantén o nivel de rigorosidade que unha publica-
ción destas características precisa.

Agradecemento tamén a Vicepresidencia Primeira 
da Deputación que mantendo un grao de sensibili-
dade cara a cultura, colabora económicamente 
para poder soster a periocidade anual desta 
publicación.

Non queda máis que animar aos lectores a que 
sigan descubrindo a través destas páxinas, todos 
os valores que o Corgo atesoura, defendendo 
sempre a través do idioma que nos une, a nosa 
cultura e o noso territorio.

Longa vida a CORGA.

 O CONSELLO EDITORIAL

